
«ЕЛ ТІЛЕГІ» ГАЗЕТІ, 
«ЖАРАСЫМДЫ ЖАНҰЯ» 

ЖУРНАЛЫ
еліміздің барлық өңірлеріне тарайды. Бүгінде 

өзінің оқырмандары асыға күтетін, сүйіп оқитын 
басылымдарға 2024 жылдың ІІ жартыжылдығына 

жазылу науқаны жүріп жатыр. 

«Ел тілегі» газетіне жеке жазылушылар үшін 
индекс 65007 

6 айға – 2500 теңге;
«Жарасымды жанұя» журналына жеке 

жазылушылар үшін индекс 47023
6 айға – 2850 теңге. 

БАСЫЛЫМДАРЫМЫЗДЫ АСЫҒА 
КҮТЕТІН ОҚЫРМАНДАРЫМЫЗБЕН 

ӘРДАЙЫМ БІРГЕМІЗ!
• Мекемеңіздің, компанияңыздың жұмысы 

ілгерілесін десеңіз, бизнесте мол табысқа қол 
жеткізгіңіз келсе, әр бастаған ісіңіз сәттілік пен пайда 
әкелсін десеңіз «Ел тілегі» газетіне жарнама беріңіз! 

• Сонымен бірге құттықтау, хабарлан дыру, 
еске алу жариялау ниетіңіз болса, құжаттарыңызды 
жоғалтқаныңыз, жеке кәсіпкерлік қызметті 
тоқтатқаныңыз туралы, басқа да ресми құжаттарды 
рәсімдеу жайлы хабарлама жасау қажеттілігі туса, 
Бізге хабарласыңыз!

Қажетті ақпаратты мына телефондар 
арқылы ала аласыздар:  8(7242) 27-85-75; 

8-7059827661, 8 777 752 54 63.

ҚР Денсаулық сақтау 
министрлігінің мәліметі 
б о й ы н ш а :  м е м л е ке т т і к 
квотаның көмегімен 2021-2023 
жылдар аралығында жалпы 21 
000 пациентке ЭКҰ жасалып, 
олардың 8 000 жүктілік бойынша 
есепке тұрып, 7 000-ға жуық 
сәби дүниеге келген. Қызылорда 
облысы бойынша 2021 жылы – 
281, 2022 жылы – 277 квота, 2023 
жылы – 274, 2024 жылы – 270 
квота берілген. 

Өткен 2023 жылы облысқа 
бөлінген 274 квотаның 
63% «Экомед-Сырдария» 
клиникасына дайындыққа 
жолданып,нәтижесінде жүктілік 
152 жағдайда тіркелген (55.5%). 
2023 жылы ЭКҰ арқылы 119 бала 
туылып, 5 отбасында егіз сәбилер 
дүниеге келген.

Фе стивальдің негізг і 
ұйымдастырушыларының бірі – 
«Экомед» адам репродукциясы 
клиникалар тобы «Аңсаған 
сәби» бағдарламасы бойынша 
үш жыл аралығында жалпы 
саны 6 554 квотаны игерді. 3 540 
(54%) пациент жүктілік бойынша 
есепке тұрған, 2 487 (38%) сәби 
дүниеге келген. Фестиваль 
аясында Қазақстандағы алғашқы 
ЭКО-зертхана – «Экомед» 
клиникалар желісінің 30-жылдық 
мерейтойына байланысты, 
облыс дәрігерлеріне арналған 
«Бедеулікті емдеу: амбулаторлық 
буыннан қосымща репродуктивті 
технологияларға дейін» атты 
ғылыми-практикалық семинар 
және 100 шақты пациентке 
бедеулік мәселесі бойынша тегін 
қабылдаулар өтпекші.

«1995 жылдың 18 cәуірінде 
алғашқы ЭКО-зертханасын 
ашып, бедеулікті емдеудегі 
жоғарғы технологияларды 
енгізгеннен кейінгі 30-жылда 
тек Экомед клиникаларында 20 
мыңнан астам нәресте дүниеге 
келді. Елімізде 20 шақты ЭКО-
клиникалары еңбек етуде. Соңғы 
жылдары Президентіміз Қасым-
Жомарт Тоқаевтың бастамасымен 
енгізілген «Аңсаған сәби» 
бағдарламасы арқылы жылына 
бөлінетін 7000 квота еліміздегі 
бұл медицина саласының 
дамуына және мыңдаған 
отбасылардың ата-ана атанып, 
бақытқа кенелуіне үлкен үлес 
қосуда. 

Үкіметтен осындай қолдау 
алып жатқанымыз үшін саланың 
мамандары мен бақытқа қол 
жеткізген пациенттеріміздің 
атынан айтар алғысымыз шексіз», 
– дейді Қазақстандағы эко әдісінің 
негізін қалаушы, алғашқы эко-
нәрестенің авторы, профессор, 
биология ғылымдарының 
докторы Салтанат Байқошқарова.

   ҚР Премьер-министрі 
Олжас Бектеновтің 

төрағалығымен еліміздің 
2025–2029 жылдарға 

арналған әлеуметтік-
экономикалық даму 

болжамы, республикалық 
бюджетке қатысты бірқатар 

маңызды заң жобалары 
талқыланған Үкімет отырысы 

өтті.

Үкімет отырысында 2025-
2027 жылдарға арналған 
республикалық бюджет туралы 
заң жобасы да жан-жақты 
талқыланды. Үкімет басшысы 
оның маңыздылығын атап 
өтіп, орталық және жергілікті 
атқарушы орган басшыларына 
нақты міндеттер жүктеді.   
Жиыннан кейін облыс әкімі 
Нұрлыбек Нәлібаев жауапты сала 
басшыларына бірқатар тапсырма 
берді

«Бүг інде  өң ір імізд ің 
әлеуметтік-экономикалық 
д а м у ы н ы ң  н е г і з г і 
макрокөрсеткіштерінде өсу 
динамикасы қалыптасқан. 
Биылғы 7 айдың нәтижесімен 
Қызылорда облысы республикада 
көшбасшылар қатарында келеді. 
Өңірдің экономикалық даму 

деңгейін сипаттайтын «Жалпы 
өңірлік өнім» көрсеткішіндегі өсім 
2023 жылдың қорытындысымен 
5,6 пайыз болды, республикадағы 
өсім көрсеткіші – 5,1 пайыз. 
Әрине, бұл – жақсы нәтиже, 
дегенмен осы қарқынды сақтап 
қалу өте маңызды. Облыстық 
басқарма басшылары, қала және 
аудан әкімдері биылға межеленген 
экономикалық өсімнің жоспарын 
қатаң бақылауға алып, сапалы 
орындауы тиіс.

Қызылорда қаласында 
өңдеу өнеркәсібінің қарқынын 
арттырудың мүмкіндіктері 

мол. Қала аумағында өңдеу 
секторының барлық дерлік саласы 
– тамақ, жеңіл өнеркәсіп, құрылыс 
материалдарын, жиһаз шығару 
және тағы басқалары қамтылған. 
Тек олармен тығыз жұмыс істеп, 
есептіліктің статистика мен салық 
органдарындағы сәйкестігін 
нақтылап, мониторинг жасау 
керек. Аудандар бойынша да дәл 
осындай шаралар атқарылуы 
тиіс. Әріптестер, экономиканың 
өсімін тұрақты ұстап тұру оңай 
шаруа емес. Сондықтан жұмыс 
қарқынын арттыра түсу қажет», 
– деді Н.Нәлібаев.

 ҮКІМЕТ ОТЫРЫСЫ ӨТТІ

«Мемлекеттік қолдау мен 
ұлттық жобалар аясында биыл 
қаржыландырудың барлық 
көзінен өңірімізде 869 300 шаршы 
метр тұрғын үй пайдалануға 
беріледі. Соңғы 2 жылда 4 
мыңға жуық пәтер табысталып, 
17 мың тұрғынның баспана 
мәселесі шешілді. Осылайша, 
тұрғын үй құрылысының көлемі 
126 пайызға өсті. Мемлекеттік 
бюджеттен бөлінген 34 млрд. 

100 млн. теңгеге 2,5 мыңнан 
астам пәтер беріледі. Өңірде 
жыл басынан бері 750-ден астам 
отбасы қоныс тойын тойлады. 
Ерекше атап өту қажет, өткен 
жылдан бері қаламызда 7, 9, 
12 қабатты тұрғын үйлер бой 
көтеруде. Бүгін өздеріңізбен 
бірге тағы 150 отбасының 
баспана бақытына кенелгеніне 
куә боламыз», – деді Нұрлыбек 
Нәлібаев. 

Салтанатты шарада Сенат 
депутаты Наурызбай Байқадамов 
жерлестерін құттықтады. 
Қоныстой иелері атынан Гүлдана 
Майхиева қуанышын жеткізіп,  
құрылыс саласының ардагері  
Жанәбіл Нұрқышұлы ақ батасын 
берді. Тұрғын үйлерді салған 
мердігер мекеме қызметкерлеріне 
облыс әкімінің Алғыс хаты 
табысталды.

Айта кетейік, пәтер кілтін 
алғандар арасында жетім, ата-
анасының қамқорлығынсыз 
қалған балалар, әлеуметтік 
жағынан осал топ өкілдері бар. 
Пәтерлердің аумағы 40 шаршы 
метр, оларды сатып алуға 
республикалық және облыстық 
бюджеттен 1 млрд. 854 млн теңге 
бөлінген.

БАСПАНА  КІЛТІ 
ТАБЫСТАЛДЫ

Конституция күні қарсаңында облыс әкімі Нұрлыбек 
Нәлібаев әлеуметтік осал топтағы отбасыларға Қызылорда 

қаласы Жаппасбай батыр көшесіндегі бюджет есебінен 
сатып алынған 150 пәтердің кілтін табыстады. Салтанатты іс-

шараға Парламент Сенатының депутаттары Руслан Рүстемов, 
Наурызбай Байқадамов және Мәжіліс депутаты Мархабат 
Жайымбетов қатысты. Аймақ басшысы баспаналы болған 

азаматтарға игі тілегін білдірді.

ҚЫЗЫЛОРДАДА 
«АҢСАҒАН СӘБИ FEST» 
ФЕСТИВАЛІ ӨТУДЕ

«АҢСАҒАН СӘБИ FEST» фестивалінде Қызылорда 
облысындағы «Аңсаған сәби» бағдарламасының көмегімен 

ата-ана атанған отбасылардың бастамасымен, Қызылорда 
облысының денсаулық сақтау басқармасының және «Экомед-

Сырдария» клиникасының қолдауымен 100-ден астам 
кішкентай бүлдіршіндер мен ата-аналары бас қосты.

«ҚХП» Қызылорда облыстық 
филиалының  өкілдері мен 
Қызылорда қалалық білім 
бөлімінің әдіскері Ақерке 
Мұратбаева Қызылорда қаласына 
қарасты Қызылжарма ауылдық 
округіндегі Сақтапберген 
Әлжіков атындағы N144 орта 
мектебінің директоры Жұмагүл  
Әбдіманапқызымен кездесіп,  

мектептің жаңа оқу жылына 
дайындығына партиялық бақылау 
жүргізді.

  Аталған білім ордасы 
«100 аурухана 100 мектеп» 
бағдарламасы аясында 2009 жылы 
1200 орындық болып ашылған.  
Жалпы мектеп 11 блоктан тұрады. 
Алайда баланың көптігінен 
бүгінде мектепте 2897 оқушы 

оқиды. Ал оның 270 оқушысы 
1-сыныпқа қабылданса, 119 түлек 
11-сыныпты бітіреді.

  Бүгінде мектепте қауіпсіздік 
мәселесі толықтай шешілген. 
Айта кету керек, кадр тапшылығы 
жоқ. Соңғы үлгіде жабықталған 
білім ордасы жаңа оқу жылына 
оқушыларды қабылдауға 
толықтай дайын.

ДАЙЫНДЫҚ БАРЫСЫ 
ПЫСЫҚТАЛДЫ

21 АДАМ 
СУҒА КЕТТІ

Жыл басынан бері облыстық ТЖД 
қызметкерлерінің көмегімен су айдындарынан 8 

адам құтқарылған. Мамандардың айтуынша, суға 
түсу кезінде орын алатын қайғылы жағдайлардың 
басты себебі – қауіпсіздік ережесінің сақталмауы. 

Осыған сәйкес, тиісті сала мамандарының 
жұмылдырылуымен облыс аумағындағы су 

айдындарында жыл басынан бері 2 112 рейдтік 
жұмыстар жүргізіліп, 71 мыңнан астам тұрғынға 

судағы қауіпсіздік ережелері түсіндірілген. Бұл туралы 
Өңірлік коммуникациялар қызметінің ақпарат 

алаңында облыстық ТЖД Азаматтық қорғаныс 
басқармасы бастығының міндетін атқарушы Нұржігіт 

Тұрғанбай мәлімдеді.

– Сырдария өзенінде жылда азаматтардың әртүрлі 
себептермен қайғылы жағдайларға ұшырауы, оның 
ішінде суға шомылу маусымында судағы адамдардың 
әсіресе балалардың қазасы өзекті мәселе болып отыр. 
Суда адамдардың қаза болуының негізгі себебі қауіпсіздік 
ережелерін өрескел бұзуы болып табылады. Мәселен, өзен 
немесе каналдардың кез келген, әрі зерттелмеген (ағысы 
жылдам, терең, жағалары тік жар) жерлеріне суға түсу, 
балалардың ересектердің бақылауынсыз су жағасына 
баруы мен суға түсуі және олардың жүзу білмеуі қайғылы 
оқиғаларға әкеліп соқтырады. Жалпы, облыс бойынша 
18 стационарлық және 8 модульдік бассейн орнатылған. 
Қосымша жеке кәсіпкерлер тарапынан жазғы демалыс 
орындарында 11 стационарлық бассейн бар. Сондай-ақ, 
облыс аумағында жазғы демалыс уақытында 8 балалар 
лагері жұмыс жасаса, департамент қызметкерлері және 
лагердің нұсқаушыларымен бірге жүзуді оқыту бойынша 
тегін сабақтар өткізілді. Өңірде суға шомылуға тыйым 
салынған 63 қауіпті аймақ тіркелген. Суға шомылу маусымы 
басталғалы бері күн сайын сағат 11:00 мен 22:00 аралығында 
жауапты сала мамандарымен бірге рейдтік жұмыстар 
ұйымдастырылуда,- деді Нұржігіт Бердібекұлы.

«Алдыңғы толқын әкелеріміздің 
өмір жолына көз салсаңыз біздің 
еліміздің тарихындағы олардың алар 
орны ерекше екенін білесіз. Кешегі 
кеңестік дәуір деп аталатын кезеңде 
ерен еңбектің үлгісін көрсетіп, 
еліміздің әлеуметтік-экономикалық 
дамуына, аймақ халқының әл-
ауқатының нығаюына, ауыл 
шаруашылығының өркендеуіне зор 
үлес қосты. 

Ауыл шаруашылығының көрнекті 
қайраткері, Социалистік Еңбек 
Ері Несіпбай Әпірезов осындай 
тұлғалардың бірі, бірегейі. Сонау бір 
жылдары Жалағаш ауданы «Күріш 
фабрикасы» аталса осы Несіпбай 
Әпірезов сынды ерлердің тынымсыз, 
жанкешті еңбегінің арқасы десек 
қателеспейміз. Несіпбай Әпірезовтің 
115 жылдығына байланысты өтіп 
жатқан бұл шараның тәрбиелік 
маңызы зор. Жыр-мүшайраға келген 
барша ақындарға сәттілік тілеймін! 
Ұшқыр ойларыңыз бен шалқар 
шабыттарыңыз таси берсін!», – деді 
аудан әкімінің орынбасары Ғани 
Сүлейменов.

   Социалистік Еңбек Ері Несіпбай 

Әпірезовтің 115 жылдығына арналған 
облыстық жыр-мүшайраға барлығы 9 
ақын қатысты. 

Тартысты өткен жыр бәйгеге 
ақын, Қазақстан Журналистер 
одағының мүшесі, ардагер-қаламгер 
Серік Бертаев, Жалағаш аудандық 
қа зақ тілі қоғамының төрағасы 
Дина Нұржанқызы. ақын, Қазақстан 
Жазушылар одағының мүшесі Қуат 
Адис әділ қазылық етіп, ақындардың 
өлеңіне баға берді.

  Қазылардың шешімімен жүлделі 
ІІІ орынды Есет батыр ауылының 
тумасы Еркебұлан Отар, Шиелі 
ауданынан келген Бекжан Ержігіт 
өзара бөліссе, ІІ орын сырдариялық 
Ақерке Балманованың еншісіне тиді. 
Жалағаштық Жасұлан Серік І орын 
иегері болса, Қызылорда қаласынан 
келген Бексұлтан Санақұл бас жүлдені 
еншілеп, мүшәйра жеңімпазы атанды. 
Сонымен бірге Қармақшы ауданының 
ақыны Сағынай Бегалиева арнайы 
жүлдемен, қалған ақындар Алғыс 
хаттармен мапаратталды.

Жүлдегерлерге арнайы марапатпен 
қоса, қаржылай сыйлықтар 
табысталды.

ЖЫР-МҮШАЙРАСЫ 
ҰЙЫМДАСТЫРЫЛДЫ 

Есет батыр ауылында Жалағаш ауданының 85 жылдығына 
арналған Социалистік Еңбек Ері және Ұлы Отан соғысының ардагері 

Несіпбай Әпірезовке 115 жыл толуына орай «Еңбек ер атандырады» 
атты облыстық жазба ақындар жыр-мүшайрасы өтті. Еңбек ерін 

ұлықтаған рухани кешті аудан әкімінің орынбасары Ғани Сүлейменов 
ашып, ақ күріштен тау тұрғызған Несіпбай Әпірезовтің ерен еңбегін 

атап өтті.

АҚПАРАТТАР АҒЫМЫ

М е ке м е ,  к ә с і п о р ы н 
қызметкерлері мен қала 
тұрғындары, ерікті жастар 
саябақтарды тазалау, талдарды 
балақтау, орындықтар мен 
серуендеу орындарын сырлау, 
арам шөптерден тазарту, 
орталық көшелер мен қоғамдық 
орындарда жиналған қоқысты 
шығарып, ортақ қаланың 
көркеюіне өз үлесін қосуда. 

Республикалық «Таза 
Қазақстан» жалпыұлттық 
экологиялық акциясы аясында 
қалада әр сенбі сайын тазалық 
жұмыстары жүргізілуде. 
Сенбілікке жалпы 210 мекемеден 
1789 адам атсалысып, 18 арнайы 
қоқыс жинайтын техника 
жұмылдырылды. Нәтижесімен 
орталық полигонға 180 м3 қоқыс 
шығарылды.

   Өздеріңізге белгілі, мектеп 

оқушыларының бастамасымен 
«Тазалық патрулі» қозғалысы 
іске қосылған болатын. «Игі істер 
марафоны» жобасы аясында 
аралау барысында волонтерлар 
Қорқыт Ата көше сінің 
бойындағы кәсіпкерлік нысан 
иелеріне тазалық сақтауға 
шақыратын үнпарақтар 
таратты. Волонтерлік топтағы 
оқушылардың басты мақсаты 
- әр азаматты тазалық сақтауға 
шақыру.

   Барша қала тұрғындарын 
республикалық «Таза Қазақстан» 
экологиялық акциясы аясында 
ұйымдастырылып жатқан 
с енб іл ік  жұмыст арына 
атсалысуға, тұрғын үйлердің, 
аулалардың және көшелердің 
ау м а ғ ы н д а ғ ы  т а з а л ы қ 
шараларына өз үлестерін қосуға 
шақырамыз!

Мемлекет басшысы жыл 
сайынғы жолдауында бұқаралық 
спортқа ерекше назар аударып, 
дене шынықтыруға басымдық 
беру керек екенін айтқан еді. Әр 
өңірде, облыс орталықтарында 
спорт секцияларын ашуды 
тапсырды. Мемлекет басшысы 
«Жаңа жағдайдағы Қазақстан: іс-
қимыл кезеңі» атты жолдауында 
бұқаралық спортты дамытудың 
маңыздылығына тоқталған 
болатын. Осы орайда «Дене 
шынықтыру және спортты дамыту 
мәселелері бойынша Қазақстан 
Республикасының кейбір 
заңнамалық актілеріне өзгерістер 
мен толықтырулар енгізу туралы» 
заң жобасы әзірленді. Осыдан 

кейін жалпыұлттық жоспар 
шеңберінде дене шынықтыру 
мен спортты дамытудың 2020-
2025 жылдарға арналған кешенді 
жоспары бекітілді.

«Ұлт денсаулығын бекемдеу 
мәселесі де өте өзекті. Барлық 
жас санаты арасында бұқаралық 
спорт түрлерін насихаттай беру 
керек. Балалар үшін спорттық 
инфрақұрылымның барынша 
қолжетімді болуын қамтамасыз 
ету керек. Бұқаралық спортты 
дамыту – пирамидаға айналуы 
қажет. Оның басына чемпиондар 
шықса, оның негізінде біз сау әрі 
саналы ұрпақты, мықты ұлтты 
қалыптастырамыз,– деді Қасым-
Жомарт Кемелұлы.

Биыл  өңірлер арасында 
көшбасшылар қатарынан 
көрініп келеміз.  Спорттық 
нысандар құрылысы да қарқын 
алды. Қызылорда қаласында 
үстел теннисі орталығының 
құрылысы жүруде. Сырдарияның 
сол жағалауынан халықаралық 
стандарттарға сай, жабық 
бассейні бар көпсалалы дене 
ш ы н ы қ т ы р у - с ау ы қ т ы р у 
кешенінің құрылысы басталып, 10 
мың орындық жаңа стадионның 
іргетасы қаланды. Былтыр 7 
дене шынықтыру-сауықтыру 
кешені ел игілігіне табысталса, 
биылғы жылы  аудандарда 15 
кешен  қолданысқа беріледі деп  
күтілуде.  Айта кетейік, Сыр 
спортшылары әлемдік ареналарда 
өнер көрсетіп, облыс қоржынына 
54 медаль салса, республикалық 
чемпионаттар мен кубоктардан 
245 жүлде иеленді..

   қпараттарға сүйенсек  
Қызылорда облысында бұқаралық 
спортпен шұғылданатын 
тұрғындар үлесі 39 пайызға жетті. 
Нәтижесінде олардың саны 328 
мың адамнан асып отыр. 2023 

жылы 23 желтоқсанда облыстық 
дене шынықтыру, спорт және 
туризм басқармасы құрылды. 
Өткен жылы атқарылған 
жұмыстардың арқасында өңір 
халқының 39%-ы бұқаралық 
спортпен айналысуға мүмкіндік 
алып, олардың саны 328 597 
(ауылдық жерде 192 535) адамға 
жетті. Бұл көрсеткіш алдыңғы 
жылмен салыстырғанда 12 497 
адамға артқан. Өңірде спорттық 
инфрақұрылыммен қамтамасыз 
ету 44%-ға өсті. Алпыс жылға 
жуық тарихы бар Сырдың 
бас футбол командасының 
жанкүйерлері жыл санап артып 
келеді. Жергілікті футболды 
дамытуға жан-жақты қолдау 
көрсетілуде. Облыс бойынша 
55 мыңнан астам адам 
футболмен айналысса, оның 
ішінде футзалмен 5 мың адам 
шұғылданады. Жыл сайын 
жасөспірімдердің футболға деген 
қызығушылығы артып келеді. 
Сонымен қатар, әуесқойлар 
футбол лигасы бұқаралық 
спорт пен дене шынықтырудың 
дамуына үлесін қосуда.

СПОРТШЫЛАРҒА ҚҰРМЕТ КӨРСЕТІЛДІ

Спорт күніне орай қала әкімінің орынбарасы Дархан 
Тұрсынбаев сала ардагерлері мен мамандарды және бірқатар 

спортшыларды қабылдап, сый-құрмет көрсетті. Кездесуде 
Дархан Есалыұлы «Бүгінде спортшыларымыз белсенділігімен 

және жоғары жетістіктерімен еліміздің абыройын асқақтатуда. 
Осының барлығы Мемлекет Басшысының қолдауы, 

жерлестеріміздің тынымсыз еңбегі» дей келе, мерекемен 
құттықтап, жаттықтырушылар мен спортшыларды қала 

әкімінің алғыс хаттарымен марапаттады.

Аталған мәселелерге 
байланысты, қалалық білім бөлімі 
басшысының м.а. Қ.Әбдіқадыров, 
қалалық жұмыспен қамту және 
әлеуметтік бағдарламалар 
бөлімінің басшысы К.Құрақбаева, 
қалалық сәулет және қала 
құрылысы бөлімінің басшысы 
Д.Сырлыбаев хабарлама жасап, 
атқарылған жұмыстарды 
баяндады.  Алдымен депутаттар, 
Мүгедектігі бар адамдарды 
қолдауға арналған «Ten Qogam»  
орталығына, қаламыздың сол 
жағалауында салынып жатқан 
«Оқушылар сарайы» және 84 
пәтерлі ипотекалық 6 тұрғын 
үй құрылысымен танысты. 
Қызылорда қаласында «Ten 
Qogam» орталығы 2021 жылдан 
бастап жұмыс жасауда. Орталық 
мүгедектігі бар тұлғалардың 
қоғамға бейімделуіне жәрдемдесу, 
психологиялық, әлеуметтік-
құқықтық көмектер ұсынып, 
бекітілген жоспар бойынша 
мәдени шаралар мен семинар-
тренингтерді тұрақты түрде 
өткізуде. Бұл әлеуметтік қолдау 
шараларына бюджеттен қаржылар 
бөлінуде.

Ат а л м ы ш  о рт а л ы қ т а 
мүгедектігі бар адамдарды 
қоғамдық орындарға уақытылы 
жеткізіп тасымалдау мақсатында 
«Инватакси» қызметі жұмыс 
жасауда.   Қаладағы 700-ге 
жуық мүгедектігі бар адамдар 
16 инватаксидің қызметін 
пайдалануда. 

Биыл қалада жеті қабатты 
84 пәтерлі   ипотекалық  6 
тұрғын үй құрылысы салынуда. 
Мердігер мекемелер бұл 
үйлерді биылғы жылы күзде 
салып бітірмек. Аталған үйлер 
қаламызға жаңаша келбет 
беруде. Пәтерлердің сызбасы 
да жаңаша бағытта жасалған. 
Сонымен бірге, қаланың Сол 
жағалауында салынып жатқан 
«Оқушылар сарайы» алдағы 
уақытта 5 бағытта 350 оқушыға 
қызмет көрсететін болады.  Атап 
айтқанда, қолданбалы қолөнер 
, өнер-шығармашылық аймағы, 
IMAQ technologies,  мектепалды 
білім,  Edtech бағыттары бойынша 
мектепте 49 үйірме ашылмақ. 

Ко м и с с и я  о т ы р ы с ы 
б а р ы с ы н д а  д е п у т ат т а р 

тарапынан: қаладағы білім 
беру ұйымдарындағы жөндеу 
жұмыстарының жаңа оқу жылына 
дейінгі мерзімде және сапалы 
орындалуын қамтамасыз ету;

- мектептердегі санитарлық 
нормалардың сақталуын, 
ыстық тамақпен қамтамасыз 
ету барысында санитарлық 
қауіпсіздікті қамтамасыз ету; 

- тиісті мекемелермен бірлесе 
отырып, мектеп аумақтарында 
жол қауіпсіздігі талаптарының 
сақталуын  қамтамасыз ету; 

-  жаңа оқу жылында 
мектептердегі тәрбие беру 
жұмыстарына баса назар аудару, 
ата-аналармен байланысты 
нығайту; 

- қаладағы көшелерден және 
теміржол өткелі арқылы өтетін 
жаяу жүргіншілерге арналған 
көпірлердегі жеделсатылардың 
(лифт) қалыпты жұмыс 
жасауларын қамтамасыз ету, 
жөндеу жұмыстарын уақытылы 
және сапалы жүргізу;

- мемлекеттік мекемелер 
мен кәсіпкерлік нысандардағы 
мүгедектігі бар адамдарға 
арналған пандустардың 
стандартқа сай және сапалы 
жасалуын қамтамасыз ету;

- жаяу жүргінші жолдарда 
(тротуар) автобус аялдамаларында 
п а н д у с т а р д ы ң  б о л у ы н 
қамтамасыз ету; 

- «Қызылорда автобус паркі» 
ЖШС-нің автобус жүргізушілері 
арасында мүгедектігі бар 
адамдарды міндетті түрде 
мінгізіп, түсіруді қамтамасыз ету 
бойынша түсіндірме жұмыстарын 
жүргізу;

 -  мүгедек адамдарды 
жұмысқа орналастыру жөніндегі 
квотаны орындамау бойынша 
мекемелермен жұмыстарды 
ширату; 

 - жол қауіпсіздігін қамтамасыз 
ету үшін тиісті органдармен 
бірлесе отырып, мүгедектігі бар 
адамдарға тактилді жол белгілері 
мен автокөлік тұрақтарының 
белгілерінің болуын қамтамасыз 
ету қабылдау; 

- Сәулет және қалақұрылысы 
саласы бойынша жеке және 
заңды тұлғаларға көрсетілетін 
мемлекеттік қызметтерді сапалы 
ұйымдастыру; 

-  Қала аумағында жеке және 
заңды тұлғалар тарапынан өз 
бетінше тиісті рұқсат беретін 
құжаттарынсыз салынған 
құрылыст арды анықт ау 
шараларын жүргізу, тиісті 
заңнама талаптарының сақталуын 
қамтамасыз ету; 

- Қаламыздың сәулеттік 
келбетін дамыту бағытында 
жаңашылдықтар енгізуді үнемі 
назарда ұстау; 

- Тиісті мекемелермен 
бірлесе отырып, қала бойынша  
сыртқы (көрнекі) жарнама 
нысандарына мониторинг жүргізе 
отырып, заңнама талаптарының 
сақталуын қамтамасыз ету 
ұсынылды. Сонымен бірге, 
комиссия отырысы барысында 
қалалық мәслихат төрағасы 
И.Құттықожаев мүгедектігі 
бар азаматтарға арналған 
арбалар 7 жылда бір рет 
берілетін болатындықтан, тозып 
қалатындығы, қала аумағындағы 
базарлардан мүгедектігі бар 
жандар өндіретін өнімдерді 

сататын арнайы сөрелер ашу, 
бас жоспарға қала аумағындағы 
саяжайларды толығымен енгізу, 
жылжымайтын мүліктердің 
нысаналы мақсатын өзгертуде 
кедергілерді болдырмау, 
мектептердегі құқыбұзушылық 
фактілерді жасырмау, білім 
ошақтарында  санитарлық 
эпидемиологиялық талаптардың 
сақталуын қамтамасыз ету туралы 
мәселелерге баса назар аударды.   

    Комиссия отырысына  
д е п у т ат т а р ,   қ а л а л ы қ 
санитариялық-эпидемиологиялық 
бақылау басқармасының басшысы 
Г.Сыздықова, облыстық бақылау 
жөніндегі басқарманың өкілі 
(ГАСК), қалалық ювеналдық 
полиция бөлімінің басшысының 
орынбасары Л.Ахметова, кент 
және ауылдық округ әкімдері, 
жауапты дербес бөлімдер, 
бұқаралық ақпарат құралдарының 
өкілдері қатысты.  Комиссиялар 
жұмысына қалалық мәслихат 
төрағасы И.Құттықожаев 
төрағалық етті.

ДЕПУТАТТАР «TEN QOGAM»  ОРТАЛЫҒЫНЫҢ 
ҚЫЗМЕТІМЕН ТАНЫСТЫ

Қалалық мәслихат жанындағы әлеуметтік сала және 
қоғамдық қауіпсіздік мәселелері жөніндегі тұрақты комиссия 

және коммуналдық-шаруашылық және қала инфрақұрылымы 
мәселелері жөніндегі тұрақты комиссиясы бірлесе өткізілді. 

Комиссия отырысында «Жалпы орта білім беретін мектептердің 
2024-2025 жаңа оқу жылына дайындығы» сонымен  қатар 

«Мүгедектігі бар адамдарға әлеуметтік қызмет көрсету, олар 
үшін кедергісіз орта құру мәселелері туралы», «Сәулет және 

қала құрылысы саласында атқарылған жұмыстар мен өзекті 
мәселелері»   қаралды. 

К о м и с с и я н ы ң  к ү н 
тәртібінде 3 мәселе қаралып, 
кәмелетке толмаған оқушылар 
а р а с ы н д а  о р ы н  а л ғ а н 
қылмыстар туралы, сондай-ақ  
балаларға қатысты білімі және 
тәрбиесімен айналыспаған 
ата-аналардың мәселелері 
талқыланды.  Комиссия 
төрағасы Дархан Есалыұлы 
кәмелетке толмағандардың 
профилактикасын күшейту 
мақсатында сала басшыларына 
нақты тапсырмалар берді.

 Айта кету керек ж астар 
мен жасөспірімдер арасындағы 
құқық бұзушылықтың алдын-
алу мақсатында қала әкімдігі 
жанынан құрылған мобильді 
топ түнгі рейдтік іс-шараларды 
жалғастыруда.  Мобильді 

топ ойын-сауық орындарын, 
саябақтар, ойын алаңдары және 
жастар көп шоғырланатын 
аймақтарға шолу жүргізіп, 
нәтижесінде 22 әкімшілік құқық 
бұзушылық дерегін анықтады. 

   Сондай-ақ ҚР ӘҚБтК-нің 
442-бабына сәйкес, кәмелетке 
толмағандарға түнгі сағат 
22:00-ден таңғы 06:00-ге дейін 
ойын-сауық мекемелерінде ата-
анасының қарауынсыз жүруге 
тыйым салынады. Баланың 
ойын-сауық мекемесінде ересек 
туысымен немесе кәмелетке 
толған досымен жүруі де заңсыз 
саналады. Сондай-ақ, заңды өкілі 
қасында болмаса, кәмелетке 
толмағандар көшеде түнгі 23:00-
ден таңғы 06:00-ге дейін жүре 
алмайды.

Сала басшыларына 
тапсырмалар берілді

Қала әкімінің орынбасары Дархан Тұрсынбаевтың 
төрағалығымен Қызылорда қаласы әкімдігі жанындағы 

кәмелетке толмағандардың ісі және олардың құқықтарын 
қорғау жөніндегі комиссияның кезекті отырысы өтті. 

ТАЗАЛЫҚҚА 
ТИЯНАҚТЫЛЫҚ 
ҚАЖЕТ
Қала әкімі Нұржан Ахатов шаһардағы сквер-аллеялар мен 
саябақтарды аралап, санитарлық тазалығын ретке келтіру 

бағытында жүргізіліп жатқан жұмыстар барысын қадағалады. 

Әлемде

ИСЛАНДИЯДА 
ЖАНАРТАУ 
АТҚЫЛАЙ БАСТАДЫ
23 тамызға қараған түні Исландияда, 

Гриндавик қаласының маңында Сундхнукур 
жанартауы атқылай бастады.

RUV телерадиокомпаниясы жергілікті 
өрт сөндіру қызметіне сілтеме жасай отырып, 
жанартау маңындағы аймақта эвакуация мен 
төтенше жағдай жарияланғанын хабарлады.

Жанартаудан шыққан атқылаудың биіктігі 
төрт километрге жетті. Геофизика профессоры 
Магнус Гудмундссонның айтуынша, ол 
аумақты тікұшақпен тексеріп, лаваның 
Гриндавик қаласына жетпеуі ықтимал екенін 
атап өтті. Алайда куәгерлер көз алдына 
ерекше көріністі сипаттады: балқыған 
жыныстың бағаны 50 метр биіктікке дейін 
көтеріліп, үлкен түтін бұлттары аспанның 
едәуір бөлігін жапқан.

Исландияның метеорологиялық 
қызметінің өкілі Бенедикт Офейгссонның 
айтуынша, магма шығатын жарылыстың 
ұзындығы 40 минут ішінде 1,5 километрге 
ұлғайып, қазір 3,9 километрді құрайды. Лава 
сағатына алты километр жылдамдықпен 
қозғалып, айналадағы аймақтарға қауіп 
төндіруде.

3,5 МЫҢ ГЕКТАР 
ОРМАН ҚЫЗЫЛ 
ЖАЛЫНҒА ОРАНДЫ
Португалияда небәрі екі аптаның ішінде 

3,5 мың гектар орман қызыл жалынға оранды. 
Мадейрадағы қатты жел өртті сөндіруге 
кедергісін келтіруде, деп хабарлайды.  
Орман өрті бүкіл Еуропаға таралып жатыр. 
Францияның оңтүстік-батысындағы Эро 
департаментінде 350 га қарағайлы орман 
өртеніп, сол маңда демалып жатқан туристер 
керуендері мен шатырларын қауіпсіз жерге 
көшіруге мәжбүр болды.

Биліктің хабарлауынша, өрт кейіннен 
бақылауға алынып, сөндірілді. Мадейра 
архипелагы аралдарының бірінде үш жерде 
от жанып жатыр. Өрт елді мекендерге жетіп, 
кем дегенде 160 адам эвакуацияланды.

«Жоғары температура мен төмен 
ылғалдылықпен бірге жел өртті сөндірудің 
бүкіл стратегиясына әсер етеді. Әсіресе отты 
сөндіру кезінде қиындық туғызуда», - деді 
Мадейра аймақтық үкіметінің президенті 
Мигел Альбукерке.

БАС БАПКЕРІ 
СПОРТТАН ШЕТТЕТІЛМЕК
Ауыр атлетикадан Қазақстан құрамасының 

бұрынғы бас бапкері Алексей Ни спорттан 
өмір бойына шеттетілмек. Алексей Ни 
бас бапкер болған кезде Қазақстан допинг 
сынамасын қайта тексеріп, Олимпиаданың 
5 алтынынан айырылған еді. Қазақстан ауыр 
атлетика федерациясының хабарлауынша, Ни 
қазір спорттан уақытша шеттетілген.

«63 жастағы маман уақытқа спорттан 
шеттетілген. 2017 жылы ХОК жанынан 
құрылған Халықаралық тестілеу 
агенттігі тараздық азаматты өмір бойына 
дисквалифицировать туралы ресми хабарлама 
жіберген. Осы атышулы іс бойынша ITA 
тергеуі қазір аяқталуға жақын», – деп 
хабарлады Қазақстан Республикасының ауыр 
атлетика федерациясы.

Федерация сонымен қатар Алексей 
Нидің жетекшілігімен ұлттық құраманың 
аға жаттықтырушысы болып жұмыс істеген 
ағасы Виктордың да жазаға тартылатынын 
айтты. Виктор Ни 4 жылға уақытша 
дисквалификацияланған.

Айта кетейік, қазақстандық ауыр атлеттер 
Илья Ильин, Светлана Подобедова, Майя 
Манеза, Зульфия Чиншанло және Нижат 
Рахимов осы жүлделерді жеңіп алғаннан 
кейін бірнеше жыл өткен соң алтындарынан 
айырылған болатын.

Сыбайлас жемқорлықпен 
пәрменді күресу үшін халықтың 
құқықтық сауатсыздығын 
жоятын, құқықты түсіндіру 
жұмысының деңгейі мен сапасын 
арттыру керектігінің маңызы зор. 
Халық өздерінің құқықтарын, 
өздеріне қарсы қандай да 
бір құқыққа қайшы іс-әрекет 

жасалған жағдайда қандай іс-
қимыл қолдану керектігінің нақты 
жолдарын толық білулері қажет. 
Конституциялық тәртіпті қорғау, 
сыбайлас жемқорлықпен күрес 
аясында тиімді, бірыңғай жалпы 
мемлекеттік саясат жүргізу, 
мемлекет пен азаматтардың өмір 
сүруінің барлық салаларында 

сыбайлас жемқорлық пен оның 
көріністері деңгейін төмендету, 
қоғамның мемлекетке және оның 
институттарына сенімін нығайту 
бүгінгі күндегі басты мақсат 
болып табылады.

  Сыбайлас жемқорлықпен 
күресу Қазақстанның барша 
азаматтарының азаматтық 
борышы әрі міндеті деп 
санаймын.

Б.БАЛХАНОВ,
Еңбек ауылдық окургі 

әкімінің міндетін атқарушы 

БОСТАНДЫҒЫНАН АЙЫРЫЛДЫ
Сот өз ауласындағы есірткі еккен Қызылорда тұрғынына қатысты үкім шығарды.
  Жүргізілген жедел-іздестіру шараларының нәтижесінде Қызылорда облысы ПД Есірткі 

қылмысына қарсы іс-қимыл басқармасының қызметкерлері Шиелі ауданында үй ауласына 
59 түп сора өсімдігін еккен 57 жастағы аудан тұрғынын құрықтады. Тергеу барысында 
күдіктінің жасаған іс-әрекеттері толығымен өз дәлелін тауып, қылмыстық іс ҚР ҚПК-нің 
300-бабының сәйкес айыптау актісімен сотқа жолданды. Сотталушы сот үкімімен кінәлі 
деп танылып, оған 3 жыл 6 ай мерзімге бас бостандығынан айыру жазасы тағайындалды. 
Сот үкімі заңды күшіне енді.

37 ЖАСТАҒЫ  ЕР АДАМ 
ҚҰРЫҚТАЛДЫ
Облыс көлемінде өткізілген «Пәтер» жедел-профилактикалық іс-шарасының 

нәтижесінде бұрын жасалған пәтер ұрлықтарының 12 дерегі ашылып, тергеу амалдары 
жүргізілуде. Мәселен, Қызылорда қалалық ПБ-на қала тұрғынынан арыз түскен. Белгісіз 
біреу пластик терезесін күштеп ашып заңсыз кіріп, үй ішінен алтын бұйымдары, құндыз 
тоны және 300 мың теңге ақшасын қолды еткен. Келтірілген шығын 1 280 000 теңгені 
құрады.

Жүргізілген жедел жұмыстар нәтижесінде жедел уәкілдер бұрын сотты болған  37 
жастағы ер адамды анықтап, ұстады. Күдікті  басқарманың уақытша ұстау изоляторына 
қамалды.  Аталған дерек бойынша  сотқа дейінгі тергеп-тексеру әрекеттері жүргізілуде.

Құрметті облыс тұрғындары, пәтер ұрлықтарының алдын алу мақсатында, үйлеріңізге 
дабыл құрылғыларын, бейнебақылау жүйелерін, темір есік, терезеге темір тор орнатуды, 
аулада ит асырау және қомақты қаражаттар мен құнды бұйымдарды бекінісі жоғары 
сейфтерде сақтау жөнінде кеңес береміз.

Облыс әкімі Нұрлыбек 
Нәлібаев Қармақшы ауданына 
жұмыс сапары кезінде Жосалы 

кентіндегі әлеуметтік осал топтағы 
отбасыларға бюджет есебінен 

сатып алынған 50 пәтердің кілтін 
табыстады. Салтанатты іс-шараға 

ҚР Парламенті Сенатының 
депутаттары Руслан Рүстемов, 
Наурызбай Байқадамов және 

Мәжіліс депутаттары Мархабат 
Жайымбетов, Мұрат Ергешбаев 

қатысты.

Аймақ басшысы баспаналы болған 
азаматтарға игі тілегін білдірді.

«Өңірде соңғы екі жылда 4 мыңға 
жуық пәтер табысталып, 17 мың 
тұрғынның баспана мәселесі шешілді. 
Биыл тұрғын үй құрылысына және 
дайын пәтерлер сатып алуға 34,1 млрд 
теңге бөлінген. Бұл арқылы 2,5 мыңнан 
астам пәтерді пайдалануға беруге 
мүмкіндік жасалмақ. Жыл басынан 
бері 600-ден астам отбасы қоныс тойын 
тойлады. Бүгін өздеріңізбен бірге тағы 
50 отбасының баспана қуанышын 
еселемекпіз. Шаңырақтарыңыз 
жылулық пен мейірімге, балалардың 
шат күлкісіне толсын», – деді Нұрлыбек 
Нәлібаев.

Салтанатты шарада қоғам 

қайраткері, Қызылорда облысының 
құрметті азаматы, Биғали Қаюпов 
пен Мәжіліс депутаты Мархабат 
Жайымбетов жерлестерін құттықтады. 
Қоныстой иелері атынан Айгүл 
Ахметова қуанышын жеткізіп, қоғам 

қайраткері Бекмырза Еламанов ақ 
батасын берді. Тұрғын үйлерді салған 
мердігер мекеме қызметкерлеріне облыс 
әкімнің Алғыс хаты табысталды. Әрі 
қарай қатысушылар көпбалалы ана 
Мейрамгүл Нұрмаханованың үйіне 

кіріп, ізгі тілек білдіріп, естелік сыйлық 
табыстады.

Айта кетейік, пәтер кілтін алғандар 
арасында көп балалы, толық емес 
отбасылар, жетім,  ата анасының 
қамқорлығынсыз қалған балалар, Ауған 
соғысының ардагері, І-ІІ топ мүгедегі 
және өзге де әлеуметтік топ өкілдері 
бар. Үш бөлмелі, 70-80 шаршы метрлік 
пәтерлерді сатып алуға 1463,9 млн теңге 
қаржы бөлінген. Кілт табыстау рәсімінен 
кейін аймақ басшысы тұрғындармен 
кездесіп, ауданның әлеуметтік-
экономикалық даму перспективаларын 
талқылады. 

Биыл Дүр Оңғар ауылына, Жосалы 
кентінің жаңадан ашылған «Тәуелсіздік» 
шағын ауданына газ жеткізіледі. 
Көмекбаев, «Ақтөбе» ауылдарының 
электр желілері қайта жаңғыртылуда, 
2 млрд. 958 млн. теңгеге 46,3 шақырым 
көшелер жөндеуден өтті. «Ауыл – ел 
бесігі» бағдарламасымен Дүр Оңғар, 
«ІІІ Интернационал» және «Ақай» 
ауылдарында дене шынықтыру 
кешендері салынуда. «Білімді қолдау 
қорына» Тұрмағамбет ауылындағы №29 
орта мектептің 250 орынға арналған 
құрылысы туралы 1,9 млрд. теңгеге 
бюджеттік өтінім жолданып, 2025 жылы 
жаңадан салынатын нысандар тізіміне 
енгізілген.

50 ОТБАСЫ БАСПАНАЛЫ БОЛДЫ

АЗАН 
ШАҚЫРЫП 
АТ ҚОЮДЫҢ 
МӘНІ НЕДЕ?

Қазақ халқында жарық дүние есігін шыр етіп 
ашқан сәбиге есім беру рәсіміне қатысты дәстүр 

мен салт-жоралғы бар. Ол – азан шақырып, 
ат қою деп аталады. Сәби болашақта сыйлы, 
құрметті, үлкен азамат болсын деген ниетпен 

ырым етіп, ата-анасы жасы үлкен, сыйлы адамға 
қолқа салады. Жақын-жұрағат жиналып, ат 

қоятын адам сәбиді қолына алып, «Аллаһу әкбар» 
деп азан шақырып, сәбидің оң құлағына есімін 

үш рет қайталап айтады. Бұл баланың есінде 
сол есім қалсын, құлағына сіңсін деген ниетпен 

жасалады. Сондықтан азан шақырып, ат қою 
қазақ халқының мұсылмандық жоралғысының 

қалыпты қағидаларының бірі болған.

Әкесі өзі азан шақыра алмайтын болса, имам-
молдаларды шақырып, баланың басын құбылаға 
қаратып, оң құлағына аят жолын айтып, «мұның аты 
пәленше ..., сенің атың пәленше ...» деп, үш мәрте 
айқайлап айтатын болған. Рәсім аяқталған соң дұға 
оқылып, қатысқан туысқандары нәрестеге, оның ата-
анасы мен туысқандарына ақ тілегін айтып, үлкендер 
батасын берген. Жиналғандардың ішінен біреуі қазанның 
құлағын даңғырлата қағып, балаға қойылған атты үш 
рет қайталап, жұртқа жария ететін болған. Ат қоюшы 
ата-ананың қалауымен сәбидің бетін ашып, көпшілікке 
көрсетеді. Бұл аты қойылған баланың елімен алғашқы 
жүздесуі деп есептелген. Әрбір іс-амалын асыл дінмен 
астастыра білген халқымыздың тілінде «азан шақырып 
қойған аты» деген тіркес осындайдан қалса керек.

   Ислам шариғаты бойынша да туылған баланың 
құлағына азан шақырып ат қою – сүннет. Бұл орайда дін 
өкілдері: «Шариғат бойынша нәрестенің оң құлағына 
азан, сол құлағына қамат айтылады. Ислам шариғатында 
жаңа туылған баланың құлағына азан шақырудың мән-
мағынасы – оның бойына иман сөзін жастайынан сіңіру. 
Өйткені азан мәтінінде адам баласының Алла Тағалаға 
деген сенімі мен мұсылмандығын айғақтайтын куәлік 
сөздер қамтылған. Нәрестенің құлағына айтылған сөздер 
оның жүрегіне жетіп, иманды ұрпақ болып өседі.

   Мұнымен қоса азан айтудың тағы бір сыры – азан 
сөздерінен шайтанның ат-тонын ала қашатынында. 
Өйткені ол нәрестені туылғанша бақылайды. Әрбір 
пенденің жанында қосақ-шайтаны болады. Ал шайтан-
малғұн азанның дауысын естіген кезде құты қашып, 
қаша жөнеледі. «Азан шақырып, ат қою» жоралғысын 
сәби туылғаннан кейін жетінші күні жасаған жөн», – 
деген пікірде.

  Бала дүниеге келгенде әр отбасы оған жарасымды 
әрі әдемі есім беруге тырысады. Кейбірі заманына сай, 
ел арасында кең таралған, заманауи есімдерді қойып 
жатса, үлкендер ата-бабаларының, ұлы тұлғалардың 
есімін, енді бірі ежелгі есімдерді қояды. Есім адамның 
тағдырына, болмысына әсер ете ме? деген сауал 
төңірегінде ғалымдар ХХ ғасырдан бері зерттеу жүргізіп 
келеді. Соның негізінде адам есімдерін зерттейтін 
антропонимика ғылымы пайда болған. Ғалымдардың 
зерттеуінше, адам аты оның өміріне айтарлықтай әсер 
етеді екен, баланы неғұрлым көркем есімдермен атаған 
сайын, тұла-бойы да соған сәйкес көркемделе түседі.

   Көбіне қазақтар ырымдап ат қойған. Мысалы, 
ертеректе бала туысымен ең алғаш кездескен кісінің 
атын қою дәстүрі болған. Мұн жақсы ырымға балаған. 
Сәбиге көз тимесін, өмірі ұзақ болсын деген мақсатпен 
мағынасы ерсі немесе сиқысыз есімдерді қойған.

   Қалай болғанда да есімсіз адам болмайды. Кез 
келген жанға бұйырған аты беріледі. Ең бастысы – адам 
деген атқа, үлкен үміт, ақ ниетпен қойылған есімге кір 
келтірмеу. Сонымен қатар азан шақырып, ат қоюдың да 
мәнін жоғалтпағанымыз жөн.

ЖЕМҚОРЛЫҚ –ҚОҒАМ ДЕРТІ
Еліміздің демократиялық, зайырлы, құқықтық және 

әлеуметтік мемлекеттік ретінде орнықтыру жолындағы ең 
басты қауіп-қатерлерінің бірі сыбайлас жемқорлық екені 

барлығына белгілі. Тәуелсіз еліміздің сыбайлас жемқорлыққа 
қарсы күрес-мемлекеттік саясаттың негізгі бағыттарының бірі 

ретінде айқындалған.

– Президенттің тапсырмасына 
сәйкес су үнемдеу технологиясын 
пайдалану мақсатында «Camel 
Pro» шаруа қожалығы 800 
гектар жерге жаңбырлатып суару 
арқылы мал азығын дайындау 
үшін 16 жаңбырлатып суару 
қондырғысын пайдаланып, 
жоңышқа дақылын егуді 
жоспарлауда. Қазіргі таңда 

аталған шаруа қожалық 
әрқайсысы 50 гектарға 
арналған 4 жаңбырлатып суару 
қондырғысын орналастырды. 
Қосымша 2 қондырғыны 
орналастыру бойынша жұмыстар 
жүргізілуде. Кіші Арал теңізіне 
өткен жылдың осы кезеңінде 6 
м3/сек су түскен болса, 01.08.2024 
жылы 70 м3/сек су түсуде. 

Бұл көрсеткіш өткен жылмен 
салыстырғанда 10 есеге артық,- 
деді Аманжол Сақыпұлы.

А у д а н н ы ң  м а л 
ш а р у а ш ы л ы ғ ы н д а  д а 
айтарлықтай өсім байқалады. 
Соңғы үш жылда 4 түлік мал 30 
мыңнан астам басқа өскен.

–  А у д а н д а  м а л 
шаруашылығынан алынатын 
өнім де артқан. Өткен жылдың 
қантар-маусым айларымен 
салыстырғанда сиыр сүтін 
өндіру 101,5пайызға артығымен 
орындалып отыр. Балық 
шаруашылығына келетін болсақ, 
аудан аумағында Кіші Арал 
теңізінің 18 учаскесі, Сырдария 
өзені және 17 көл бар. Кіші 
Арал теңізінде балықтың 19 түрі 
мекендейді, кәсіпшілік балық 
аулау мақсатында балықтың 16 
түрі ауланады. Есепті кезеңде 
5489,2 тонна балық ауланған 
болса, өңделген балық 3105 
тонна болды. Негізі, облыстағы 
су айдындарының басым 
көпшілігін Арал ауданы құрайды. 
Соңғы жылдары Кіші Арал 
теңізіне түсетін судың көлемі 
едәуір азайды. Тиісінше ондағы 
балық қорының да мөлшері 
айтарлықтай төмендеді. Ендігі 
кезекте балықты молайтып, 
ата кәсіпті үзбей, саланы 
әртараптандырудың өзге де 
жолдарын іздестіру арқылы 
оны дамыту біз үшін аса 
маңызды болмақ,- деді Аманжол 
Сақыпұлы.

МАЛ БАСЫНДА ӨСІМ БАР

Бүгінде Арал ауданындағы ауыл шаруашылық саласы жыл 
сайын жаңа көрсеткіштерге қол жеткізіп, қарқынды дамып 

келеді. Соңғы алты ай көлемінде өсім 101,8 пайызды құрауы 
сөзімізге дәлел. Аудан бойынша облыстық межеге сәйкес 

2024 жылға егіс көлемін арттырудың межесі 910 гектарды 
құрап, 1014,7 га жерге егістік дақылдары отырғызылды. Су 

үнемдеу технологиялары бойынша 117 гектар жерге егіс егу 
жұмыстары жүргізілген. Бұь туралы Арал ауданының әкімі 

Аманжол Оңғарбаев мәлімдеді.

ЖОЛ ҚҰРЫЛЫСЫ 
МЕРЗІМІНДЕ АЯҚТАЛУЫ ТИІС

«Ауыл – ел бесігі» бағдарламасы аясында аудан 
орталығындағы Жанқожа батыр мен Әйтеке би 

көшелерін қайта жаңғырту жұмыстары және Әйтеке би 
кенті мен Қазалы қаласының аралығындағы 4 жолақты 

жолды кеңейту жұмыстары жасалуда.

Аудан әкімі Мейрамбек Шермағанбет жол құрылыстарымен 
айналысып жатқан мердігерлермен кездесіп, жұмыс қарқыны 
мен жол сапасын бақылады, сондай-ақ жауаптыларға жол 
құрылысы жұмыстарын уақытылы аяқтауды тапсырып, бұл 
жұмыстар күнделікті бақылауында болатынын жеткізді. 
Жанқожа батыр көшесінің жол жиегін бекіту, бордюлерді 
салу, аялдамаларды орнату, Жанқожа көшесінің Қ.Пірімов пен 
Т.Бөріқұлақов көшелерімен қиылыстарына жол айрықтарын 
салу жұмыстары жүргізіліп, асфальт қабаты төселді. Ал, Әйтеке 
би көшесін асфальттау жұмыстары жүргізілуде. Орталық 
көшелерді қайта жаңғырту жұмыстарымен «Строй Модуль 
Астана» ЖШС мекемесі айналысуда. Сонымен қатар биыл 
аймақ басшысының қолдауымен Әйтеке би кенті мен Қазалы 
қаласының аралығындағы 7 шақырым автомобиль жолын 
кеңейту жұмыстары да қайта басталған болатын. Қазір мердігер 
мекеме «Нұрлы-Тау» ЖШС 4 жолақты жол құрылысын қазан 
айына дейін аяқтауды жоспарлап отыр.

Б ұ қ а р а л ы қ  а қ п а р ат 
құралдарындағы кез-келген 
тапсырыс берілген басқарудың 
негізінде фактілерді бұрмалау, 
аңыздар құру, оларды іріктеп 
беру жатыр. Манипулятивтілік, 
бастапқыдан-ақ ахуалдарға 
түсіндірме берудің, бағалаудың 
қажеттілігінен енгізілген 

« Т і л ,  в е р б а л ь д і 
ком м у н и ка ц и я  қ ұ р а л ы 
ретінде, тек жеке тұлғалар 
арасындағы емес, сондай-ақ 
институционалдық қарым-
қатынаста да қатаң нормаланған. 
Заманауи масс- медиалар 
сөз еркіндігі мен оның 
түсіндірмелерін пайдалана 
отырып, тілдің қоғамдық 
мәдениетін түбегейлі түрде 
өзгертті. 

Көрнекті қайраткерлер, 
саясаткерлер, журналистер, 
БАҚ каналдары аудиторияға 
психологиялық әсер етудің 
әдістерін жиі-жиі пайдаланады, 
тіл де жиі-жиі тек ақпарат 
берудің құралы ғана емес, 
сондайақ әрекет ету құралы, 
нағыз қан шығармайтын қару 
болып отыр. Манипулятивтік 
семантика – сөздер мен 
ұғымдардың мағынасын 
өзгертеді, шынайы қолда бар 
және дискретті бейнеқатарды 
суреттеудің үзіктерінен жаңа 
шынайылықты құрастыру 
қазіргімен ешқандай ортағы жоқ 
жасанды өмірді пайда қылады. 

Б А Қ  к ө м е г і м е н 
а қпа ратт а рме н  а лма су 
барысының психологиялық 
нег і з і ,  психологиялық 
қарымқатынасты сананың 
қалыптасуы мен жұмыс істеуі, 
түсініктердің, мүдделердің, 
идеологияны жасаудың 
ұқсастықтары мен әр түрлілігі 
ретіндегі әрекеттер барысы 
ретінде ұсынылған адамдардың 
өзара әрекет ету нысандарының 
бірі ретінде қарастырады.  
Маңызды сұрақтар бойынша 
ақпараттардың жетіспеушілігі, 
аудиторияның ұсынылып 
отырған пайымдауларды сын 
тұрғысынан қабылдамауына 
қатты әсер етеді.  Әсер етудің 
қарастырып отырған тәсілдері 
мен әдістеріне нандыру, сендіру 
барысының тікелей нәтижесі, 
аудиторияның санасында 
келесілерді қалыптастыру болып 
табылады: 

- хабарлар қозғаған немесе 
байланысты болған объектілерге 
қатысты нұсқау қою; 

- қойылған нұсқауларды 
бекіту; 

- белгілі бір мақсаттарға 
қайшы келетін нұсқаудың 
әрекетін өзгерту немесе тұқырту.  

Аудиторияның әр келкілігі 
мынаған алып келеді, яғни кез 
келген беріліп жатқан ақпаратта 
алға қойылған мақсатқа жетудің 
қызметтік әсерімен қатар, 
адамдардың, жалпы қоғамның 
пікірге келіспеушілігімен, 
м і н е з - қ ұ л ы қ т а р ы м е н , 
әрекеттерімен түсіндірілетін 
дисфункциональдық әсерлері 
болады. 

Бұқаралық ақпараттық әсер 
етудің басқа факторлармен қатар 
тиімділігі – ақпараттық әр түрлі 
каналдарының қасиеттері мен 
сипаттамаларын дұрыс бағалау 
мен есепке алуға байланысты 
болады. Ақыр соңында бұл 
нақты бір насихаттық міндетті 
шешуге арналған әр түрлі 
бұқаралық ақпарат құралдарын 
қолданудың тактикасы туралы 
мәселе.  Ақпараттық әсер 
ету тиімділігін көтерудің 
айтарлықтай қоры аудиторияға 
бағытталған хабар мазмұнына 
эмоционалдық жүктемені 
арттыруда жатыр. Өте тиімді 
манипуляторлық әдістер, әсіресе 
бұқаралық коммуникацияның 
маңызды функционалдық 
формасы ретінде насихаттау 
тәжірибесінен анық көрінеді. 
Насихаттық әсер ету барысында 
аудиторияның санасында 
тізбектелген динамикалық 
өзгерістер болады, олар жинала 
келе жаңа сапаға – шындық 
фактілеріне деген бұрынғы 
көзқарасымен салыстырғанда 
өзге көзқарасқа, әлеуметтік 
маңызы бар мәселелер бойынша 
өзге пікірлерге, өзге әрекеттерге 
және керек десе адамдардың 
мінездерінің өзгеруіне әкеледі. 

Осылайша, бұқаралық 
а қ п а р а т т ы қ  ү р д і с т е р 
нәтиже сінде  халықтың 
айтарлықтай бұқарасының 
көңілкүйіне, пікірлеріне, 
бағаларына, шешімдері мен 
мінез-құлқына психологиялық 
және иделогиялық тұрғыдан 
әсер ету мақсатындағы, 
рухани құндылықтарды, сол 
қоғамның немесе оның қандай 
да бір бөлігінің моралдық 
және құқықтық нормаларын 
қалыптастыруға  айқын 
бағытталған ақпараттары бар 
хабарлар таратылады.

 
А.БАХЫТҚЫЗЫ,

Қызылорда облысы 
бойынша ССИ-ның 

сарапшысы 

БҰҚАРАЛЫҚ 
АҚПАРАТТАР 
АРҚЫЛЫ АДАМДАРДЫ 
ПСИХОЛОГИЯЛЫҚ 
БАСҚАРУ ЖӘНЕ 
АЛДАП-АРБАУ

Манипуляция - бұл басқа адамды белгілі бір шешім 
қабылдату және осы адамды басқарып отырған адамға 
қажетті қандай-да бір іс-әрекетті жасату мақсатындағы 
басқарудың ерекше нысаны. Шын мәнінде, қоғамдық 

сананы (соның ішінде БАҚ арқылы) басқару – бұл адамдарға 
басынан жат болып саналатын, өздерінің жеке өміріндегі 

басымдықтарын, қағидаларын, моральдық нормаларын, 
құрметтерін және т.б. өзгертуге мәжбүрлейтін биліктің 

ерекше түрі. Еппен басқарудың нәтижесінде адамдардың 
үлкен санының мінез-құлқы басқарушыға тиімді бағытта 

алдын-ала болжанатын болады. Ерікті түрдегі, бағытталған 
әсер етулер жасырын түрде, аудиторияға оларға әсер ету 

механизмдері, сонымен қатар одан күтілетін мінез-құлықтар 
сипаты түсіндірілмей жүргізіледі. 

Сыбайлас жемқорлықпен 
түбегейлі күресу үшін халықтың 
құқықтық сауатсыздығын жоятын, 
құқықты түсіндіру жұмысының 
сапасын арттырудың маңызы 
зор. Қазақстан Республикасының 
мемлекеттік саясатының негізгі 
басымдықтарының бірі осы 
зұлымдықпен күресу болып 
табылады. 

Біздің қоғамда сыбайлас 
жемқорлыққа орын жоқ. 
Қоғамның барлық күш жігерін 
біріктіріп, осы дерттің одан 
әрі таралмауы үшін оған бөгет 
болудың барлық амалдарын 
қолдану арқылы ғана бұл 
құбылысқа тиімді түрде түбегейлі 
қарсы тұруға болады. Сондықтан 
сыбайлас жемқорлықпен күресу 
барлық Қазақстан Республикасы 
азаматтарының азаматтық 
борышы жәнеадамгершілік 
міндеті деп білу керек. 

Біз қазір жаңаша өмір сүріп 
жатырмыз. Жаңа қоғамның 

сипаты іскерлік болса, бұл жолда 
жетістіктеріміз де баршылық. 
Ал шешімі күрделі әлеуметтік 
мәселелер де бар. Қоғам өмірінде 
түбегейлі шешімі табылмай тұрған 
мәселе, ол-сыбайлас жемқорлық. 

Елімізде осы мәселеге 
байланысты арнайы қабылданған 
заңдар да, атқарылып жатқан 
түрлі жұмыстар да баршылық, 
дегенмен бұл мәселе әлі толық 
шешімін тапқан жоқ. Ендеше, 
жас буынға жемқорлықтың 
теріс салдары туралы ақпаратты 
дұрыс жеткізу-олардың сыбайлас 
жемқорлыққа қарсы мәдениетінің 
қалыптасуына, өз құқықтары 
мен міндеттерін терең ұғынып 
жете түсінуінежәне орындауына 
көмектесудің алғы шарттарының 
бірі болып саналады. 

Атап айтқанда, ол үшін ең 
алдымен сыбайлас жемқорлыққа 
қарсы сана керек. Сыбайлас 
жемқорлыққа қарсы сана 
қалыптасқан жағдайда ғана адам 

адамгершілікке жат-қылықтардан 
бойын аулақ ұстай бастайды, 
заңға қайшы келетін әрекеттерді 
жасауға жол бермейді. Қарапайым 
тілмен айтатын болсақ, сыбайлас-
жемқорлық-бұл қызмет дәрежесін 
жеке мақсатта пайдалану. 
Осы келеңсіз құбылыстың 
үдеп бара жатқаны жас ұрпақ 
тәрбиесіне зиян болатындығы 
бәрімізді алаңдатады. Бұл 
мәселеге тереңірек үңілетін 
болсақ, сыбайлас жемқорлық ел 
болашағынаүлкен кесірін тигізеді. 
Яғни, осы келеңсіз құбылыспен 
күресу барша халықтың алдында 
тұрған ортақ мәселе екендігі 
айқын. 

Сыбайлас жемқорлық- заман 
ағысымен бірге өсіп-өркендеп, 
мол қаражат және қоғамдық 
бәсекелестік пайда болған 
жерлерге тамырын жайып, 
бүгінгі күнге дейін жойылмай 
отырған кеселдің бірі. Бұл кесел 
дамушы елдердегідей біздің де 
мемлекетімізге де орасан зор 
нұқсан келтіріп отыр. Қоғамның 
бақытты болашағын тежейді, 
елдің халықаралық беделіне 
нұқсан келтіреді, жұртшылықтың 
заң мен әділдікке, билікке деген 

сеніміне сызат түсіреді.
«Сыбайлас жемқорлыққа 

қарсы күрес туралы» Заң 
талабының аясында жемқорлыққа 
қарсы іс-әрекеттер әр салада 
жүзеге асырылып келеді. Соның 
ішінде, халық парақорлық 
дертімен жиі бетпе-бет келеді. 
Сондықтан кез-келген ортада 
пара беру мен пара алудың жолын 
кесуде қоғам болып белсенділік 
танытуымыз керк. 

Парақорлық мемлекеттік 
органдардың тиісті қызмет 
атқаруына кері әсерін тигізіп, 
беделіне  абыройсыздық 
ұялатады, заңды қағидаларды 
теріске шығарып, азаматтардың 
конституциялық құқықтары мен 
заңды мүдделерінің бұзылуына 
түрткі болады.Қоғаммен бірге 
өркендеп, етек жайып, етене 
сіңісіп келе жатқан бұл кеселдің 
тереңнен құлаш жаймауына 
өз үлесімізді қосу және оған 
тосқауыл болу-біздің басты 
міндетіміз.

Ғ.ЕСЖАНОВ,
М.Шәменов атындағы 

ауылдық округінің әкімі

СЫБАЙЛАС ЖЕМҚОРЛЫҚҚА ҚАРСЫ 
БІРГЕ КҮРЕСЕЙІК

Жемқорлық-мемлекеттің, қоғамның дамуына тежеу 
болатын, болашағына кесірін тигізетін індет. Сыбайлас 

жемқорлықпен күресу бүгінгі күннің күрделі мәселесі болып 
отыр. Оған осы бастан тоқтау қоймаса мемлекетте тұрақты 

өсіп-өркендеу болмайды. 

Жаңа ақпараттық жүйемен не өзгерді?

Қордың медициналық көмекке ақы төлеудің 
жаңа жүйесі медициналық ұйымдармен шарттық 
қатынастарын жүргізу процестерін оңтайландыру 
және медициналық көмекті үздіксіз қаржыландыруды 
қамтамасыз ету мақсатында құрылған. Бұрын Қордың 
жеке төлем жүйесі болмаған, тек медициналық көмекті 
тұтынуды есепке алу жүйесі болған. Бұл медициналық 
көмекті қаржыландырудың кешігуіне әкелді.

«Saqtandyry» АЖ енгізу медициналық ұйымдарға 
шарттарды басқару процесін жеңілдетеді. Егер бұрын 
медициналық ұйымдар әртүрлі ақпараттық жүйелерде 
шарттар мен төлем құжаттарын (МӘМС және 
ТМККК бойынша бөлек) қалыптастырған болса, қазір 
«е-Saqtandyry» жаңа жүйесін енгізудің нәтижесінде, 
бұл процесс бір ақпараттық жүйеде бір шартқа дейін 
жеңілдетілді.

Іске асырудың алғышарттары

2024 жылғы 1 қаңтарда Қор төлем құралдарынсыз 
қалып, Қордың негізгі міндеттерін уақ тылы 
орындау үшін үздік сіз жұмыс істемеу қаупі туын-
дады. Сондықтан 2024 жылдың басынан бастап Қор 
штаттық ақпараттық технология маманда рының 
күшімен «Saqtan dyry» ақпараттық жүйесінде төлем 
функционалын әзірлеуге кірісті.

Осы жылдың наурыз айында ақпараттық 
жүйелердегі пысықтауларға байланысты ҚР 
Денсаулық сақтау министрлігі мен Қордың 
басшылығы аванс мөлшерін стандартты 30%-дан 70%-
ға дейін, ал жаңа медициналық қызмет көрсетушілер 
үшін – 30%-ға дейін ұлғайту жөнінде бұрын-соңды 
болмаған шаралар қабылдады (бұрын жаңа ұйымдар 
үшін аванс төленбеген, аванс төлеу мүмкіндігін жасау 
үшін заңнамаға тиісті өзгерістер енгізілді).

Сондай-ақ, «е-Saqtandyry» ақпараттық жүйесінде 
өте қысқа мерзімде медициналық ұйымдармен 
шарттар жасасу бойынша функционалы пайда-
лануға берілді. «Saqtandyry» ақпараттық жүйесінің 
төлем модулі 2024 жылғы 17 мамырда іске қосылды 
және бүгінгі күні денсаулық сақтау субъектілеріне 
көрсетілген медициналық көмек үшін ағымдағы 
жылдың мамыр айы кезеңінде төлем жүргізілуде.

Қазір медициналық 
көмек қалай төленеді?

Қор 2024 жылғы 20 тамыздағы жағдай бойынша 
жыл басынан бері медициналық ұйымдарға аванспен 
қоса есептегенде 1,4 трлн теңгеге жуық қаржы төледі. 
Қазіргі уақытта 2024 жылғы мамыр айыны кезеңі 
үшін нақты көрсетілген медициналық қызметтерге 
төлем жүргізілуде. 20 тамыздағы жағдай бойынша 
1936 медициналық ұйымға қаңтар-маусым айларында 
көрсетілген қызметтер үшін 539,1 млрд теңге төленді. 
Медициналық ұйымдарды қаржыландыру көлемі 
жыл басынан бері амбулаториялық дәрі-дәрмекпен 
қамтамасыз етуді қоса алғанда, 1 трлн 455 млрд 
теңгені құраған. Яғни, бұл жылдық қаржыландыру 
көлемінің жартысынан көбі. ТМККК қаражатының 
уақтылы түсіп отыруы жағдайында Қор нақты 
көрсетілген медициналық қызметтер үшін төлем 
мерзімін ұзартуды жоспарлап отыр.

АУРУМЕН КҮРЕСТЕ 
БЕРІЛМЕУ КЕРЕК

МЕДИЦИНАЛЫҚ 
КӨМЕККЕ 
АҚЫ ТӨЛЕУ ЖҮЙЕСІ 
ІСКЕ ҚОСЫЛДЫ

«Е-Saqtandyry» АЖ қысқа мерзімде 
әзірленіп іске қосылды және Қордың негізгі 

қызметін цифрландыру процесінің ажырамас 
бөлігі болып табылады.

ХАБАРЛАНДЫРУ
Қармақшы ауданы «Достық жер МК» жауапкершілігі шектеулі 

серіктестігінің құрылтайшыларын 30 қыркүйек 2024 жылы сағат 09-
00 минутта ІІІ-Интернационал ауылы орталық мәдениет үйінде өтетін 
«Достық жер МК» ЖШС-нің 10-пайыздан астам құрылтайшыларының 
(қатысушылардың) бастамасымен жалпы жиналысына шақырамыз.

Күн тәртібінде:
1.Құрылтайшалардың (қатысушылар) өтініштеріне байланысты 

жер учаскелерін бөліп беру.
2.«Достық жер МК» жауапкершілігі шектеулі серіктестігінен 

бөлінетін жер учаскелерін анықтап, белгілеу.
Қармақшы ауданы «Достық жер МК» 

жауапкершілігі шектеулі серіктестігінің  
құрылтайшыларының бастамашыл тобы

– Майя Әлімжанқызы, қатерлі 
ісіктің соңғы сатысында науқас 
жазылмайды деген пікір қалыптасқан. 
Дәрігерлердің қазіргі болжамы 
қандай?

– Шынына келсек, қатерлі ісіктің 
қай кезеңінде болмасын, оның ішінде 
ІІІ және IV сатыларында да аурумен 
күресу керек. Облыстық онкология 
орталығында әлемдік стандартқа сәйкес 
келетін диагностика мен емнің барлық 
түрін жүргіземіз. Ем барысында ауруы 
асқынған пациенттердің өмір жасын 
арттыруға көмектесетін қымбат таргентті, 
иммунды препараттар қолданылады. 
Олар адамның сау тінін зақымдамай, 
ісікке тікелей әсер етеді. 

Біздің мақсат – пациенттердің өмір 
сүру ұзақтығын арттыру. Мысалы, 
бауыр, сүйек, өкпесінде метастаз 
анықталған науқастар бар. Олардың да 
өмір сүру ұзақтығы 5 жыл және одан 
жоғары деңгейге жетуде. Онкологияда 
5 жыл шартты саналады. Осы уақыт 
аралығында аурудың қайталануы жиі 
кездеседі. Аталған мерзімнен кейін 
аурудың өршуі азаяды. Бүгінгі күні 
онкоорталықта 5 703 адам есепте тұр, 
оның 2 853-і немесе 50%-тен астамы бес 
жылдан аса өмір сүруде.

– Онкологиялық аурудың қандай 
түрлері облыста кең таралған?

– Бірінші орында сүт безінің, одан 
кейін өкпенің, үшінші орында асқазанның 
қатерлі ісігі тұр. Ауруды көп жағдайда 
скринингтік бағдарлама арқылы анықтау 
мүмкін болып отыр. Емханаларда аталған 
зерттеулер, тексерудің түріне қарай, тегін 
медициналық көмектің кепілді көлемі 
және міндетті әлеуметтік медициналық 
сақтандыру аясында жүргізіледі. 
Скринингтен өту үшін МӘМС жүйесінде 
пациенттің сақтандырылған мәртебесі 
болуы керек. 

   Скриннгтен белгілі бір жастағы 
адамдар өтеді. Мысалы, жатыр 
мойыны ісігі скринингінен 30-70 жас 
аралығындағылар 4 жылда бір рет 
өтіп тұрады. Сонымен қатар, сүт безі 
мен колоректальды қатерлі ісіктерді,  
артериалды қан қысымы, жүректің 
ишемиялық ауруы, қант диабеті, 
глаукоманы ерте сатысында анықтау 
мақсатында жүргізілетін скрингтік 
тексерулер бар. Толық мәліметті 
учаскелік дәрігерден алуға болады. 
Тұрғындарды скринингтік тексеруден 
жүрексінбей, уақытылы өтіп тұруға 

шақырамын. Скрининг ауруды ерте 
сатысында анықтауға бағытталған. 

– Онкологиялық көмек әрдайым 
тегін медициналық көмектің кепілді 
көлемі аясында көрсетіліп келді. 
МӘМС-тің қолданысқа енуімен 
қандай өзгерістер болды?

– Иә, тегін медициналық көмектің 
кепілді көлемі базалық медициналық 
көмекті қамтамасыз етеді. Сақтандыру 
мәртебесіне қарамастан, пациент әркез 
шұғыл тегін медициналық көмекке 
қол жеткізе алады. МӘМС – жоспарлы 
көрсетілетін, кеңейтілген медициналық 
қызмет көлемін қамтиды. Мысалы, 
скрининг қорытындысына қарай 
онколог, гастроэнтеролог, проктолог 
мамандарының кенестері қарастырылған. 
Барлық тексеру және тар бейінді 
мамандар консультациясы МӘМС 
аясында жүргізіледі. Сақтандырылған 
азаматтар үшін гормон анализі, ПЦР 
диагностикасы, ісік маркері, сонымен 
қатар КТ, МРТ және тағы басқа 
диагностикалық тексерулер қолжетімді 
екенін атап айтқым келеді. Сондай-ақ, 
МӘМС жүйесінде пациенттер жоғары 
технологияларды пайдалана отырып, 
қымбат қызмет түрлерін тұтына алады. 

Одан бөлек, біздің пациенттер 
үйден де қызмет ала алады. Терапевт, 
онкологтың бақылауымен олар 
емханаларда тегін берілетін қымбат 
дәрілерді үйде қабылдайды. «Өз 
үйім- өлең төсегім» дегендей, өз 
үйінде, отбасының қамқорлығында 
біз оң динамиканы байқап отырмыз. 
Пациенттер тезірек жазылып, беті бері 
қараған жағдайлар көп. 

– Сіздің тілегіңіз?
– Оңай беріле салуға болмайды. 

Бәрі жақсы болатынына сену керек. 
Қатерлі ісік үкім емес. Ауырғанда емшіге 
барудың қажеті жоқ, халықтық медицина 
көмектеспейді, олай уақыт жоғалтпаңыз. 
Медицина алға жылжып келеді, сауығуға 
мүмкіндік бар. Аурудың І және ІІ 
сатысында анықталған науқастардың 
емі сәтті өтуде және олар аурудың 
қайталануынсыз ондаған жылдар өмір 
сүреді. Қатерлі ісіктің алдын алудың 
бірден-бір жолы – салауатты өмір салты, 
дұрыс күн тәртібі, дұрыс тамақтану, 
күйзеліске берілмеу, позитивті көңіл-күй. 

– Сұхбатыңыз үшін алғыс 
б і л д і р е м і н ,  ө з і ң і з г е  ж ә н е 
пациенттеріңізге денсаулық тілеймін! 

Қатерлі ісіктің соңғы 
сатысында пациенттердің 
өмір сүру ұзақтығы артты. 

Осы және онкологиялық 
ауруды қалай уақытылы 

анықтауға болатыны 
жөнінде Қызылорда 
облыстық онкология 
орталығының бөлім 

меңгерушісі Майя 
Ақбаровамен сұхбаттастық. 


